
The task of the research: 

Based on the experiments conducted, the study of the source of irrigation depends on its 
temperature in the efficient use of groundwater to create clear guidelines. Water-saving 

technologies go through certain periods (phases) during the growth and development of cereal 
crops, that is, from seed germination to formation. During the developmental stages, 
morphological changes occur in plants and new organs are formed. Wheat goes through the 

following phases: to observe the phases of germination, accumulation, germination, germination, 
flowering and ripening, and to study the efficiency of its yield. 

Object of research: 
      The farm "Oqil Alisher" was chosen as an experimental plot for the rational use of 

groundwater in the cultivation of grain crops. Oqil Alisher farm is located in Pakhtaabad district of 

Gijdivan district of Bukhara region. 

Аннотация 

Мақолада Бухоро вилоятининг кучсиз шўрланган, енгил ва ўрта қумоқ тупроқлари 
шароитида ғўзанинг ўсиб, ривожланиши ва ҳосилдорлигига томчилатиб суғоришнинг 

таъсири ва бу суғориш технологиясини ўрганиш бўйича ўтказилган тажрибаларнинг 
натижалари келтирилган.  Тажриба далаларида ғўзани томчилатиб суғориш усули қўллаш 

орқали суғорилганда суғориш олди тупроқ намлиги чегаравий дала нам сиғими (ЧДНС)га 
нисбатан 70-80-65 % да ушлаб турилганда самарадорлиги исботланди. Ғўзани томчилатиб 
суғориш технологияси орқали суғорилганда суғориш олди тупроқ намлиги ЧДНСга 

нисбатан 70-80-65 % да ушлаб турилганда, суғориш мавсумида анъанавий усулга нисбатан 
енгил механик таркибли тупроқларда 1692-2067 м3/га ва ўрта механик таркибли 

тупроқларда 1325-1660 м3/га дарё суви иқтисод қилинган. Иқтисодий томондан таҳлил 
натижалари бўйича, ғўзани томчилатиб суғоришнинг 2- вариантида (ЧДНС га нисбатан 70-
80-65%) анъанавий  суғориш 1-вариантига нисбатан шартли фойда 6836 минг сўмга ва 

рентабеллик даражаси 17.2 фоизга ошганлиги аниқланганлиги тўғрисида сўз юритилади.  



«Suv xo‘jaligini barqaror rivojlantirishda innovatsion texnologiyalarning ahamiyati» mavzusidagi 

xalqaro ilmiy va ilmiy-texnikaviy anjumanini •Buxoro-2023 yil, 30-31 Mart 

“Importance of innovative technologies in the sustainable development of water culture”      

International Scientific-Practical Conference |  
109 

 

Калит сўзлар: Ғўза, томчилатиб суғориш, енгил тупроқ, ўрта қумоқ, чегаравий дала 

нам сиғими, суғориш меъёри, мавсумий суғориш меъёри, ҳосилдорлик, маҳсулдорлик, 
самарадорлик. 

Кириш 

Таҳлилий-ҳисоб китобларга асосан, бугунги кунда ер юзида яшаётган 7,5 миллиард 
аҳолидан 1,1 миллиарди сув тақчиллигида кун кечирмоқда. 2025 йилга бориб, сув 

тақчиллигида яшаётган аҳолини сони 3 миллиарддан ортиши ва яшаётган аҳолининг 40 
фоизини ташкил қилиши кутилмоқда. Шу боис ҳам дунё миқёсида томчилатиб суғориш 

тизимидан кенг фойдаланишга эътибор йилдан йилга кучаймоқда. Жумладан  сув тежамкор 
суғориш технологиясини қўллашда Исроил,  Кипр, АҚШ, Италия, Австралия, Германия 
сингари мамлакатларда катта ютуқларга эришилган. Ўзбекистон пахта етиштириш бўйича 

дунёда олтинчи, уни экспорт қилиш бўйича эса бешинчи ўринни эгаллаб туриши ҳам бу 
ғўза етиштиришда тежамкор суғориш технологияси жумладан томчилатиб суғориш 

усулини қўллашнинг эътиборли томонлардан бири эканлигидан далолат беради [6,9,14,17]. 
Юқорида келтирилганларни ҳисобга олган ҳолда ҳозирги кунда Республикада 2020-

2030 йилларда аҳолини ва иқтисодиётнинг барча тармоқларини сув билан барқарор 

таъминлаш, суғориладиган ерларнинг мелиоратив ҳолатини яхшилаш, сув хўжалигига 
бозор тамойиллари ва механизмларини ҳамда рақамли технологияларни кенг жорий этиш, 

сув хўжалиги объектларининг ишончли ишлашини таъминлаш ҳамда ер ва сув 
ресурсларидан фойдаланиш самарадорлигини ошириш бугунги куннинг асосий 
масалаларидан бири ҳисобланади [1,9].  

Кўриб чиқилаётган муаммонинг ҳозирги ҳолати. 

Ҳозирги глобал иқлим ўзгариши ва сув танқислиги тобора кучайиб бораётган даврда 

сув ресурсларидан оқилона ва самарали фойдаланиш муҳим аҳамият касб этмоқда. Қишлоқ 
хўжалиги суғориладиган майдонларида ғўза етиштиришда сув тежамкор суғориш 
технологияларидан айниқса, томчилатиб суғориш технологиясини қўллаш, суғориш усули 

самарадорлиги ва унинг аҳамиятини ўрганиш долзарблигидан далолат беради [9]. 
Қишлоқ хўжалиги экинларини томчилатиб суғориш бўйича В.Духовний, М.Хорст, 

Ю.Г.Шейнкин, А.В.Новикова, З.И.Цой, М.А.Пинхасов, С.Н.Рыжов, М.П.Меднис, 
Х.А.Ахмедов, Ф.М.Саттаров, Ф.М.Рахимбоев, Н.Ф.Беспалов Р.Муротов Р.Икрамов, 
Қ.Мирзажанов, Ф.Бараев, Б.Серикбаев, А.Салохиддинов, М.Хамидов, Б.Матякубов, 

Г.Безбородов, И.Махмудов, Ш.Рахимов, А.Шамсиев, А.Каримов, С.Нерозин, Б.Қамбаров, 
А.Усманов, Б.Камилов, Б.Маллаев, Т.Палванов, Э.Чолпанқулов, Р.Любар, У.Норқулов, 

А.Шеров, С.Маматов, Ю.Эсанбеков, Г.Стулина, А.Артиқов ва М.Саримсоқовлар томонидан 
олиб борилган тадқиқотларда батафсил ёритилган [8, 9]. 

Тадқиқотнинг мақсади Бухоро вилоятининг сизот сувлар сатҳи 2,0-2,5 м, с.с. 

минерализацияси 2,0-3,0 г. бўлган, кучсиз шўрланган, механик таркибига кўра енгил ва 
ўрта қумоқ тупроқлари шароитида ғўзани томчилатиб суғориш технологиясининг мақбул 

суғориш тартибини ишлаб чиқишни  такомиллаштириш ва мазкур технологиянинг 
самарадорлигини илмий асослашдан иборат. 
 Методлар ва услубиятлар 

Сув танқислигини юмшатиш ҳамда мавжуд сув ресурсларидан оқилона 
фойдаланишни йўлга қўйиш мақсадида  Бухоро вилоятининг сизот сувлар сатҳи 2,0-2,5 м, 

минерализацияси 2,0-3,0 гр. бўлган, кучсиз шўрланган, механик таркибига кўра енгил ва 
ўрта қумоқ тупроқлари шароитида ғўзани томчилатиб суғориш технологиясининг мақбул 
суғориш тартибини ишлаб чиқишни  такомиллаштириш ва мазкур технологиянинг 

самарадорлигини илмий асослаш бўйича 2020-2022 йилларда дала тадқиқот ишлари олиб 
борилди. Дала тадқиқот ишларини олиб боришда асосий эътибор сувдан тежамли 

фойдаланишга қаратилган бўлиб, томчилатиб суғориш технологияси қўллаш орқали сувдан 
фойдаланиш маҳсулдорлигини аниқлаш хамда суғориш техникаси элементларини 
такомиллаштиришга йўналтирилди. Дала тадқиқот ишларининг натижаларининг илмий 

аҳамияти шундан иборат бўлдики ғўзани эгатлаб ва томчилатиб суғоришнинг мақбул 

суғориш меъёрлари ҳамда суғориш муддатларини янгича ёндошувлар асосида яъни 

ФАОнинг СRОPWАТ дастури [15] ёрдамида ҳисоблаш орқали амалга оширилган. 
Тадқиқотларни ўтказишда тупроқ таҳлиллари, ғўза бўйича кузатув, ўлчов ва 

таҳлиллар “Дала тажрибаларни ўтказиш услублари”, ҳамда БМТнинг FAO  услубиятидан 
фойдаланилган. Олинган маълумотлар аниқлиги ва ишончлилиги умумқабул қилинган 
Б.А.Доспеховнинг кўп омилли услуби ҳамда ҳамда математик моделлар тузиш ва уларни 

сонли ҳисоблаш усулларидан фойдаланилди [3]. 
Бухоро вилоятининг шўрланишга мойил тупроқлари шароитида ғўзани томчилатиб 

суғоришнинг самарадорлигини ўрганиш бўйича илмий тадқиқот изланишлари иккита 
тажриба даласида олиб борилди. Бухоро вилояти Шофиркон туманининг тупроқлари енгил, 
Вобкент туманинг тупроқлари ўрта тупроқлар бўлиб, грунт сувлари чуқурлиги 2-2,5 м., 

грунт сувлари минерализацияст 2-3 г/л дан иборат. Дала тажриба тизими схемаси 1-
жадвалда келтирилди. 

  1-жадвал  

Дала тадқиқотлари олиб борилган тажриба тизими                                  

Вариант-

лар 

Суғоришдан олдинги 
тупроқ намлиги, ЧДНС га 

нисбатан % 

Суғориш усули 
Ҳисобий қатлам 

қалинлиги, см. 

1 Ишлаб чиқариш назорати Эгатлаб Фактик ўлчовлар 

2 70-80-65 Томчилатиб 50-70-50 см 
қатламдаги намлик 

дефицити бўйича 
3 80-80-65 Томчилатиб 

Изоҳ: Изоҳ: Дала тажриба ишлари 3 та қайтариқда амалга оширилган. 70-80-65 % 
(ғўза гуллашгача: гуллашдан-пишганича: пишгандан кейин намликни ушлаб туриш фоизи, 
чегаравий намликка нисбатан) [3, 9]. 

Илмий тадқиқот ишларини олиб боришда танлаб олинган тажрибаларда 
тупроқниниг ҳисобий қатламдаги тупроқ намлиги ва сув-физик хоссалари лаборатория 

ҳамда дала шароитида услубиятлар асосида аниқланди.  
Томчилатиб суғориш усули қўлланилган тажриба далада тупроқ намлиги 60 см., 

анъанавий суғориш усули қўлланилган далада 100 см. чуқурликдан тупроқ намлиги доимий 

назорат қилиб борилди.  
Ғўзани суғориш вақтини белгилашда тупроқ намлиги термостат тарози усули ва 

тензиометрлардан фойдаланилиб аниқланди. Ғўзани ривожланиш фазаларида унинг сувга 
бўлган талаби ўрганилиб, экинни анъанавий ва томчилатиб суғориш усуллари билан 
суғоришнинг мақбул вариантлари синовдан ўтказилди.  

Натижалар таҳлили  

 Тажриба далаларида ғўзанинг ўсиши ва ривожланиши учун мақбул намлик режими 

ва қулай мелиоратив шароитлар ғўзани томчилатиб суғориш технологияси орқали 
суғорилганда суғориш олди тупроқ намлиги ЧДНСга нисбатан 70-80-65 % да ушлаб 
турилганда яратилди. Бунда  ғўзани суғориш ишларини амалга оширишда томчилатиб 

суғориш технологиясини қўллаш орқали вегетация даврида: 
  -енгил механик таркибли тупроқларда  18 марта, 174,7-218,4 м3/га суғориш 

меъёрлари ва  3283 м3/га мавсумий суғориш меъёрлари  билан; 
-ўрта механик таркибли тупроқларда 15 марта, 223,4-261,3 м3/га суғориш меъёрлари  

ва  3491 м3/га  мавсумий суғориш меъёрлари  билан суғорилди.  

Тажриба далаларида ғўзанинг ўсиши ва ривожланиши учун қулай бўлган ғўзани 
томчилатиб суғориш технологияси орқали сув етказиб берилган суғориш олди тупроқ 

намлиги ЧДНСга нисбатан 70-80-65 % да ушлаб турилганда, суғориш мавсумида ишлаб 
чиқаришга нисбатан енгил механик таркибли тупроқларда 1692-2067 м3/га ва ўрта механик 
таркибли тупроқларда 1325-1660 м3/га дарё суви иқтисод қилинди. 

Тажриба далаларида ғўзанинг ўсиши,  ривожланиши ва юқори ҳосил тўплаши учун 

ғўзани томчилатиб суғориш технологияси орқали суғорилганда суғориш олди тупроқ 
намлиги ЧДНСга нисбатан 70-80-65 %  бўлган 2-варианти мақбул бўлиб:  

- енгил механик таркибли тупроқларда ғўза ҳосилдорлиги 43.5 ц/га ни;  
-ўрта механик таркибли тупроқларда ҳосилдорлик 42.3 ц/га ни ташкил қилди ва ғўза 

ҳосилдорлиги ишлаб чиқариш назоратига нисбатан мос равишда 11.2 ц/га,  ва 9.0 ц/га га 

юқори бўлди. 
 Ғўзани етиштиришда турли хил суғориш технологияларига боғлиқ ҳолда иқтисодий 

самарадорлигини аниқлашда қўлланилган барча агротехник тадбирлар, жумладан суғориш 
ва ҳосилни йиғиб-териб олиш учун кетган сарф-харажатлар инобатга олинди. Ғўзадан 
олинган ҳосилдорликдан келиб чиққан ҳолда, шартли соф фойдани ва рентабеллик 

даражаси ҳисобланди. Иқтисодий самарадорликни ҳисоблашда қўлланилган суғориш 
технологиясини харажатлари инобатга олинди. Иқтисодий томондан таҳлил қилинадиган 

бўлса, ғўзани томчилатиб суғоришнинг 2- вариантида (ЧДНС га нисбтан 70-80-65%) 
анъанавий суғориш 1-вариантига нисбатан шартли фойда 6836 минг сўмга ва рентабеллик 
даражаси 17.2 фоизга ошган бўлса, ғўзани томчилатиб суғоришнинг 3- варианти (ЧДНС га 

нисбтан 80-80-65%) га нисбатан шартли фойда 755 минг сўмга ва рентабеллик даражаси 3 
фоизга ошганлигини кўришимиз мумкин(2-жадвал). 

2-жадвал 

Ғўзанинг турли суғориш технологияларида суғоришнинг иқтисодий самарадорлиги 

№ 
Кўрсаткичлар 

Ўлчов 
бирлиги 

Эгатлаб,  
1-вариант 

Томчилатиб  
2-вариант 

Томчилатиб, 
 3-вариант 

1 
гектар 
учун 

Жами 
гектар 
учун 

1 гектар 
учун 

Жами 
гектар 
учун 

1 гектар 
учун 

Жами 
гектар 
учун 

1. Экин майдони га 1 19 1 19 1 19 

2. Ҳосилдорлик ц/га 32.3 32.3 43.5 43.5 42.6 42.6 

3. Ялпи ҳосил тн 3.2 61.4 4.4 82.65 4.3 80.94 

4. Жами харажатлар 
минг 
сўм 

20 521 390 566 24 912 474 001 24766 470545 

5 Жами даромад 
минг 
сўм 

32381 615234 43609 828566 42707 811433 

6 Соф фойда 
минг 
сўм 

11 860 224 668 18 696 354 566 17941 340879 

7 Рентабеллик % 57.8 57.8 75.0 75.0 72.0 72.0 

 
Хулоса 

Бухоро вилоятининг сизот сувлар сатҳи 2,0-2,5 м, сизот сувлари минерализацияси 
2,0-3,0 гр. бўлган, кучсиз шўрланган, механик таркибига кўра енгил ва ўрта қумоқ 

тупроқлари шароитида ғўзани томчилатиб суғориш технологиясининг самарадорлигини 
илмий асослаш мақсадида олиб борилган дала-тадқиқотлари натижаларида қуйидагилар 
аниқланди:  

-тажриба далаларида ғўзанинг ўсиши ва ривожланиши учун қулай бўлган ғўзани 
томчилатиб суғориш технологияси орқали суғорилганда суғориш олди тупроқ намлиги 

ЧДНСга нисбатан 70-80-65 % да ушлаб турилганда, суғориш мавсумида ишлаб чиқаришга 
нисбатан енгил механик таркибли тупроқларда 1692-2067 м3/га ва ўрта механик таркибли 
тупроқларда 1325-1660 м3/га. миқдорда дарё суви иқтисод қилинди; 

-ғўзани томчилатиб суғориш технологияси орқали суғорилганда суғориш олди 
тупроқ намлиги ЧДНСга нисбатан 70-80-65 %  бўлган 2-варианти мақбул бўлиб:  - енгил 

механик таркибли тупроқларда ғўза ҳосилдорлиги 43.5 ц/га ни;  -ўрта механик таркибли 
тупроқларда ҳосилдорлик 42.3 ц/га ни ташкил қилди ва ғўза ҳосилдорлиги ишлаб чиқариш 
назоратига нисбатан мос равишда 11.2 ц/га,  ва 9.0 ц/га га юқори бўлди; 

-ғўзани томчилатиб суғоришнинг 2- вариантида (ЧДНС га нисбтан 70-80-65%) 

эгатлаб суғориш 1-варианти (назорат) га нисбатан шартли фойда 6836 минг сўмга ва 
рентабеллик даражаси 17.2 фоизга ошган бўлса, ғўзани томчилатиб суғоришнинг 3- 

варианти (ЧДНС га нисбтан 80-80-65%) га нисбатан шартли фойда 755 минг сўмга ва 
рентабеллик даражаси 3 фоизга ошганлигини кўришимиз мумкин; 

